Түркістандағы жұртшылықпен жүздесу

2022 жылғы 28 ақпан
Мәжіліс депутаты І. Бұларов Түркістан облысында халықпен кездесті.
[bookmark: _GoBack]Сапар аясында депутат І. Бұларов Мәжіліс депутаттары С.Ерубаевпен,                           Д. Тұрғановпен бірлесіп, облыстық Қазақстан халқы Ассамблеясы жанындағы құрылымдар мен этномәдени бірлестіктердің жетекшілерімен, «Ассамблея жастары» РҚБ Түркістан облысындағы өкілдігінің мүшелерімен кездесті.
Алқалы басқосуда сөз алған Түркістан облыстық қоғамдық даму басқармасы басшысының орынбасары – Ассамблея хатшылығының меңгерушісі Д.Сариев Мемлекет басшысының «Халық үніне құлақ асатын мемлекет» тұжырымдамасының өңірдегі орындалуы барысы туралы баяндап өтті.
Жиында ел бірлігін нығайту, қоғамдық келісімді насихаттау бағытында Қазақстан халқы Ассамблеясы тарапынан жүзеге асып жатқан нәтижелі жұмыстар, алдағы мақсат-міндеттер талқыға салынды. Кездесу барысында сөз алған депутат Д. Тұрғанов еліміздің егемендік жылдары жарқын жетістіктерді бағындырғанын, барлық игілік пен жетістік бірлік, этносаралық татулық ұғымдарымен тығыз байланысты екенін атап өтті. Сондай-ақ халық қалаулылары С.Ерубаев пен І.Бұларов Ассамблеяның қоғамдағы рөліне, оның мән-маңыздылығына тоқталды.
Басқосуға жиналғандар негізінен еліміздегі отаншылдықты, өзара сыйластық пен татулықты жан-жақты дәріптеу, этносаралық және конфессияаралық қатынастың маңыздылығы, газ бағасы, ауыл шаруашылығын дамыту тұрғысында өздерін толғандырған сұрақтарын қойды. Бұл ретте, Түркістан облыстық ҚХА жанындағы Қоғамдық келісім кеңесінің төрағасы С.Әбдіқұлов, Түркістан облыстық өзбек этномәдени бірлестігінің мүшесі және «Жанубий Қозоғистон» газетінің бас редакторы Ә.Сатыбалдиев, облыстық «Южный Казахстан» газетінің бас редакторы, облыстық славян этномәдени бірлестігінің төрайымы М.Лимаренко, облыстық тәжік этномәдени бірлестігінің төрағасы Ю.Сұлтанов сөз сөйлеп, өзекті мәселелер бойынша пікірлерін білдірді.Сондай-ақ жиынға қатысушылар сұрақ-жауап түрінде ой бөлісіп, пікір алмасты. Жиынды қорытындылаған басқарма басшысының орынбасары Д.Сариев өңірде қоғамдық келісімді сақтауда жүйелі жұмыстар жалғасатындығын атап өтті.


